
Hrono za mĕsac februar:

Jĕzus Chrystus praji:
Ja sym swĕtłp swĕta.
Štćž za mnu dźe, njebudźe chodźić 
w ćĕmnosći,
ale zmĕje swĕtłosć žiwjenja.

(Jana 8,12)

W tutym  hronje so Jĕzus sam ze swĕt- 
łom přiruna. Won potajkim  nochce nĕ- 
kajka swĕca być, koti^až je  jedna z w jele 
druhich, ale to jedne swĕtło; swĕtło swĕ- 
ta. To mjez druhim  rĕka, zo w  Jĕzuso- 
wym swĕtle w jele wĕcow jasnišo w idźi- 
my hač bjez njeho. Ale što možemy přez 
Jĕzusa spoznać?

Přez Jĕzusa spoznajemy najprjedy  jo- 
nu nas samych. My spoznawam y naše 
wašnje. My spoznawamy, zo njejsm y po 
božej woli žiwi, ale zo smy hrĕšnicy. P ři 
tym pytnjemy, zo hrĕch njeje jenož jed- 
notliwy skutk, na přik ład  łža před  sobu- 
dźĕłaćerjemi abo nĕkajke druhe přeń- 
dźenje, ale zo je naše čłowske w ašnje 
docyła hrĕšne wašnje. Spoznawamy naše 
hrĕchi w utroby a myslow, wo kotrychž 
nichton ničo njew ĕ a kiž sami spoznali 
njejsmy. Abo prajim y to z wobrazom : 
My spoznawamy, zo njejsm y swĕtłosć 
abo swĕca, ale zo smy poprawom  ćĕm- 
nosć. We swĕtle Jĕzusa Chrystusa je w i- 
dźeć, zo to, štož m ĕjachm y za swĕtłosć, 
poprawom jenož swĕčka je.

Přez Jĕzusa pak spoznajem y tež Boha. 
Spoznajemy božu hnadu, lubosć a smil- 
nosć, kiž so w  Jĕzusu Chrystusu pokaza. 
Přez swojeho syna je  Boh nam  zjewił, 
zo nas dale lubuje, byrnjež smy so wot 
njeho zdalowali a so tež dałe zdalujemy. 
Boža hnada so we tym  pokaza, zo je  
swojeho jeničkeho Syna do sw ĕta posłał, 
zo by nam  božu lubosć a smilnosć při- 
powĕdał.- A njeje Boži Syn přez wopor 
swojeho žiw jenja na křižu pokazał, zo 
chce Boh nas wumožić wot našeho hrĕš- 
neho w ašnja? Z tym  pak pytnjem y, zo 
Boh njeje jenož Boh zakonja a žadanja, 
ale zo je won k nam  kaž praw y nan k 
swojim dźĕćom. Što by to bjez Chrystusa 
spoznał: Boh je łubosć a nic Boh "wjeće- 
nja? We swĕtle Jĕzusa Chrystusa je je- 
nička možnosć, Boha praw je spoznać.

Jĕzus pak n jepraji: ja  sym swĕtło; ale: 
ja sym swĕtło swĕta. Potajk im : W6n je  
swĕtło za nas; za tebje a za mnje. Přez 
tute swĕtło mam y nadźiju, zo wuńdźem y 
z ćĕmnosće hrĕcha do swĕtłosće wĕčneje 
krasnosće. Na to m y myslimy, za to so 
jemu dźakujemy. Ale won je  swĕtło 
SWĔTA, a to rĕka: w šitkich čłowjekow, 
tež tych, kiž wo tym  njewĕdźa abo no- 
chcedźa wĕdźeć. Won je swĕtło tych, ko- 
třiž su z nami žiwi a z kotrym iž zhro- 
madnje dźĕłamy abo tež swjećimy. Wĕ- 
dźa woni wo tutym  swĕtle, abo mamy 
jich hišće na to skedźbnić?

Naše hrono tež wo tym  rĕči, kak do

Budyšin, februar 1982

tutoho sw ĕtła přińdźem y. „Štož za mnu 
dźe, njebudźe chodźić w  ćĕmnosći", p raji 
Chrystus. Što pak to rĕka: za nim  hić?

To najprjedy  rĕka: so po jeho přik ła- 
dźe m ĕć; tak  žiwy być, kaž so to nam  w 
sćenjach wo Jĕzusu pokaza. Kaž je  Jĕzus 
so tež za bĕdnych a chorych, za hubje- 
nych a chudych starał, tak  tež m y nje- 
možemy nimo tu tych hić a so jich zda- 
lować. Kaž je  Jĕzus druhim  pomhał, tak 
m am y tež m y na druheho myslić a nic 
jenož na nas samych. Kaž je Jĕzus so za 
božej wolu prašał a ju  dopjelnił, mamy 
so tež za božej wolu prašeć a so po njej 
mĕć. W jele podobneho by so hišće pra- 
jić mohło, ale njech tu te  přispom njenja 
k  tom u dosahnu, přetož za Jĕzusom  hić 
hišće w jac woznam jenja.

Za Jĕzusom  hić rĕka, so jem u dowĕrić. 
Dowĕra je wĕra, zo je puć, na kotrym ž 
won nas wjedźe, praw y puć, tež potom, 
hdyž je ćežki puć. Je  to dowĕra, kiž so 
n jew obm jezuje na naše zemske žiwje- 
nje, ale Chrystusej dowĕri, zo m a za nas 
přichod přihotow any. „Jelizo jenož w tu- 
tym  žiw jenju  na Chrystusa nadźiju  sta- 
jamy, smy najhubjeńši m jez w šitkim i lu- 
dźimi.“ (1. Kor. 15,19).

Nadźija, kiž dałe saha hač tu te  žiwje- 
nje, so tež w  našim  hronje jewi. „Zmĕje 
swĕtłosć žiw jenja“ , to rĕka zo smy hižo 
tu  w  swĕtle Jĕzusa Chrystusa žiwi a zo 
tu te  swĕtło dp našeho žiw jenja, a jeli 
by hišće tak  połne starosćow a nuzy 
było, swĕći. Ałe to poćahuje so wĕzo tež 
na žiw jenje w  božej krasnosći, kiž je  
tym  přihotow ana, kotřiž za Chrystusom  
chodźa, abo h inak prajene: njechodźa w 
ćĕmnosći, ałe so tomu- dowĕrja, kiž wo 
sebi p ra ji: „Ja sym swĕtło sw ĕta.“

A lbert

Serbski cyrkwinski dźeń 
přeprošuje

1. Na Kublanski dźeń: Won budźe 
pondźelu, 22. februara 1982, 9.30 
hodź. je započatk a konc 16.00 hodź. 
Won budźe, kaž přeco, w Budyši- 
nje, na Hornčerskej 23. Tema rĕka 
lĕtsa „Spĕwaj a dźĕłaj!" Po božej 
słužbje w  9.30 hodź. je prĕni před- 
nošk na temu: „Pobožny dźĕłaćer“ 
(f. Albert). Potom je druhi před- 
nošk na temu: „Naš čas može lĕpje 
dźĕlać hač spĕwać“ (knjeni Hem- 
pelowa). Njeje možno, před wosad- 
nym domom parkować, ale źa do- 
mom na droze „Stadtwall“ před 
chorownju. Durčka wotzady do do- 
mu su wotewrjene!

2. Na lĕtuši wulki zjĕzd — Serbski 
ewangelski cyrkwinski dźeń! Won 
budźe 2B./27. junija we Łazu pod 
temu „Wĕra, wĕrywuznaće, serbski 
lud“. Starajće so prošu dočasnje wo 
busy, awta atd.

Lubi ewangelscy Serbja a jich přećel- 
jo! Přińdźće prošu na tutej wažnej za- 
rjadowani! Wosebje naš cyrkwinski dźeń 
w lĕću a na kdncu tydźenja přijomnje 
ležany je za Was wšĕch dobra možnosć, 
so ze sotrami a bratrami zetkać.

Čłowjek njetrjeba jenož materielne 
wumĕnjenja k žiwjenju, ale wosebje tež 
kontakt k sobučłowjekam, a ton skića 
tajke zarjadowanja!

Wutrobnje přeprošuje
Serbski cyrkwinski dźeń 
(podp.) G. Lazar 
Serbska superintendentura 
(podp.) S. Albert

K šĕsćdźesaćinam Arnošta Grofy
Što jeho z čitarjow  PB njeby znał, ju- 

bilara, kotryž woswjeći 16. jan u ara  w 
Chasowje swoje 60. narodniny, knjeza 
A rnošta Grofu! Z jeho p je ra  smy čitali 
w PB hižo w jacore nastaw ki. Wosebje 
znaty pak budźe w šitkim , kotřiž so wob- 
dźĕleja na serbskich cyrkw inskich 
dnjach. Tu naw jeduje won zabawu a 
spĕw anje w  připołdnišej přestawce, tu tu  
rjanu  hodźinu serbskeje zhromadnosće 
a bjesady. Wo w jesołu serbsku tow arš- 
liwosć sta ra  so knjez Grofa tež koždo- 
lĕ tn je w  decem bru na zhrom adnych 
serbskich kem šach N jesw ačanskeje a 
Rakečanskeje wosady. Tež tu  ludźo po 
kem šach rady  pod jeho nawodom  serb- 
ske spĕwy spĕw aja abo na staw iznu po- 
słuchaja, kotruž přečita. Nĕchtožkuli je 
jeho snadź tež hižo na Božich słužbach 
(serbskich abo nĕmskich) jako la jka- 
p rĕdarja  dožiwił. W osebje w  dowolo- 
wym  času zastupuje hdys a hdys fara- 
rjow  a přew jedźe „čitanske kem še“.

Ale jeho dźĕławosć njew obm jezuje so 
jenož na tu te  wočiwidne aktiw ity. Knjez 
Grofa je m ĕstopředsyda w ubĕrka Serb- 
skeho w osadneho zw jazka a z tym  je- 
dyn z naw jedow arjow  cyłeho ewangel- 

skeho serbskeho žiwjenja. Dołhe lĕta hi-



žo je won člon cyrkwinskeho předsteji- 
ćerstw a N jeswačanskeje wosady. A to 
woznam jenja nimo posedźenjow tež to j- 
što praktiskeho dźĕła. S tara so na při- 
kład wo to, zo by so kožde lĕto traw a 
na kĕrchowje posykła. W swojej w jesce 
zbĕra pjenjezy za nutřkow ne mision- 
stwo, w jeho domje w otm ĕw aja so ad- 
w entske nutrnosće a nabožne hodźiny 
za dźĕći.

Knjez Grofa n jeskutkuje jenož we 
w obłuku cyrkw je za serbski narod. Lĕta 
dołho je  hižo předsyda Chasowskeje Do- 
m owinskeje skupiny. Won je čłon Žup- 
neho předsydstwa Domowinskeje župy 
„J. A. Sm oler“ a spĕw ar Radworskeho 
chora „M eja“ .

K ak može čłowjek nimo ćežkeho ra- 
tarskeho dźĕła w hrodźi hišće tełko zdo- 
konjeć? Drje jenož z kru tej wolu a ze 
zahoritosću za wĕc, kotrejž so wĕnuje.

Přejem y jub ilarej hišće w jełe łĕta 
strowoty, w jesela a mocy za spomožne 
dźĕło „Bohu k česći a Serbam  k w užit- 
ku“. A našim  serbskim  wosadam  přeje- 
my w jace ta jk ich  muži kaž knjeza A r- 
nošta Grofu z Chasowa.

K wobrazomaj z Njeswačanskeje 
wosady

Hižo w januarsk im  čisłe bĕše wobraz, 
kotryž je knjez Arnošt G rofa z Chasowa 
w swojej wosadźe fotografował. Nĕtko 
m am y tu  druhi wobraz „z jeho ap a ra ta " . 
Myslu sej, zo je to dobre hodnoćenje k 
jeho narodninam , zo nim am y wobraz, 
kotryž jeho sameho předstaja , ałe zo je  
won sam so po swojej wosadźe rozhłado- 
w ał a tafli fotografujo nam  wšĕm  rjany  
dar darił.

Hdyž budźe won, da-li Boh, 65 abo hi- 
šće starši, potom budźe zawĕsće tež wo- 
braz wo nim  w  našim  časopisu! Dźaku- 
jem y so jem u cyle w utrobnje, zo je  na 
nas w šitkich myslił, jako tu te j w obrazaj 
našem u časopisej připosła! Snadź na- 
m akaja so druzy, kiž w  swojej wosadźe 
za podobnymi wĕcam i pytaja. Možeće 
to tež redaktorej zdžĕłić. Chcu tak  a tak  
jonu ze žonu, kotraž je  w ustojna foto- 
grafka a je hižo mnoho wobrazow  za 
naš časopis fotografowała, so na „foto- 
grafisku tu rneju  po ewangelskich Ser- 
bach“ podać.

K njez Grofa pisa k w obrazom aj:
. . M ĕnju pak, zo swĕdčitej wobrazaj 

wo kru tej w ĕrje  a nabožnej mysli našich 
prjedow nikow .

Tafła z dołhim  hrončkom  (w januar- 
skim  čisle) w isa w B rauerec-Z im m er- 
m annec statoku we W ĕtrowje.

Druhe, krotke hrončko je  do m urje 
brožnje w  H erm anec statoku we Wbo- 
howje zapušćene. Stej potajk im  wobaj 
w Njeswačanskej wosadźe.

Snano nĕchto wĕ, hdźe dalše ta jke  na- 
pisma nam akam y.“ C. P jech

Kaź nam  kn. fa ra r Feustel z M inakała 
zdźĕli, bu dn ja 18. decem bra 1981 swĕr- 
ny serbski kan tor Pawoł K r  o n a z tu- 
časnosće do wĕčnosće wotwołany. Hač- 
kułi hižo dlĕši čas na wotpočinku, je  hač 
do konca žiw jenja po potrjebje swojej 
wosadźe z hraćom  pišćelow wupomhał. 
Za jedne z přichodnych čisłow wočakuje 
redakcija PB nastaw k wo njeboćičkim.

25 lĕt cyrkej swj. Michała 
w Grodku

Njedźelu, 8. now em bra 1981, woswjeći 
wosada w  Grodkil ze wsu, kotraž je do 
wosady zafarow ana (Trattendorf), z wo- 
sadnym  popołdnjom  251ĕtny jubiłej m a- 
łeje cyrkw je sw jateho Michała. Wona 
dosta swoje m jeno dn ja 11. 11. 1956 po 
now onatw arje w  lĕtom aj 1955 a 1956 při 
poswjećenju přez generalneho superin- 
tendenta dr. Jacoba z Choćebuza.

W lĕće 1931 bĕ kapała z ćĕłozwučo- 
w arnje přez p řetw arjen je nastała. W lĕ- 
će 1945 so wona přez w ojnu zdźĕla zniči 
a potom zwottorha.

8. now em bra postrowi w osadny farar 
W erdin m nohich hosći, wosebje generał- 
neho superin tendenta Brascha z Podstu- 
pima, kotryž bĕ prĕni fa rar tu te je  cyrk- 
w je (1954—1964) a bĕ ju  w  m jenowanych 
lĕtach znowa natw arił.

G eneralny superin tendent prĕdowaše 
na sam sny tekst kaž tehdom  w  lĕće 1956: 
Zjew jenje 12, 10-12.

Postrowne słowa rĕčachu superinten- 
den t Lebe z G rodka a fa rar Schoetz ze 
Strobitz, kotryž bĕ 1964—1976 farar při 
wosadźe swj. Michała. W osada bĕ so we 
w ulkej ličbje zhrom adźiła a wjesełeše 
so, zo tw ari so nĕtko farski dom.

G. Wolf

List čĕskeho přećela
W šitcy smy hižo, tež lĕ tsa zaso, čitali 

w našim  „Pom haj Boh“ nastaw ki z p jera 
našeho přećeła, fararja  M irosłava Hłou- 
šeka ze Žełezneho Brodu. W decem ber- 
skim  čisle 1980 m ĕjachm y w obraz jeho 
wosadneho domu.

Won přichadźa tež husto do Serbow 
abo w opytuje nas, hdyž smy nĕhdźe w 
Čechach, kaž na přik ład  w  Janskich Laz- 
njach.

Redakciji sćele won praw idłow nje mĕ- 
sačnik „W uskeje rady B ratrskeje jedno- 
ty“ z m jenom  „Jednota B ra trska".

Do hod je  nam  posłał tu ton  lis t: „Wa- 
ženy b ra tře  redaktoro! Zhrom adnje z 
hodownym postrowom  sćelemy Wam 
přeća mnoho wuspĕchow w  redaktor- 
skim  dźĕle k  spĕchow anju ewangełskich 
Łužiskich Serbow.

Koždy krćć, hdyž časopis „Pomhaj 
Boh“ dońdźe, rady  wšo přečitam . To je 
za m nje wojmidło z W ami we Łužicy.

P ře ju  Tebi w jele Božeho žohnow anja 
w dźĕle, kotrež Ty z lubosću wukonješ. 
P ře ju  Ći tež žiwe Słowo serbskeho ja- 
zyka, z kotrym ž husto na wšelakich 
m ĕstnach słužiš! W utrobne postrowy

Twoj M. Hloušek ze žonu“

Što wĕrja ludźo woprawdźe?
(Pokročowanje z januarskeho čisła)

II. Kak 'so stare pohanske nałožki po- 
zdźišo christianizowachu a što može sćĕh 
toho być?

W Porchowje m ĕjachm y raz „swĕtny“ 
pohrjeb. K rotko do jeho započatka přiń- 
dźechu nošerjo rozbudźeni ke mni a pra- 
šachu so: „Je tola z wašnjom, zo1 so kašć 
při w onnjesenju z hałe trojce zniži. P ři- 
steji to tutom u zem rĕtem u, kotryž njebĕ 
tola w  cyrkw i?" Sto dyrbju  k  tom u jako 
farar p rajić? Zniženje kašća nad prohom

domu, dźensa nad prohom  ćĕłownje, je 
daloko rozšĕrjene, a ie  po pochadźe je  to ’ 
pohanske prohowe kuzło (Schwellen- 
zauber). Dokelž pak njem ožachu so ludźo 
tež po tym, zo bĕchu so křesćenjo stali, 
toho wzdać, w układow aše so podawk tak 
n a  hinaše wašnje, zo so p raji: troje 
zniženje rĕka: „W m jenje Wotca a  syna 
a  Sw jateho ducha" a  hižo bĕ stary  po- 
hanski nałožk tak rjec  w ukřćeny! To no. 
šerjam  w ujasnich a  prajich, zo dyrbja to 
tak  činić, kaž to  sami začuwaja.

Dokelž začuw achu woni wšitcy cyrk- 
winsce abo snadź křesćansce, wzdachu 
so zniženja kašća a  w osada chwaleše za- 
dźerženje nošerjow  ze słowami: „Cyle 
prawje, to  jem u tola w opraw dźe njepři- 
ste ješe!“

III. Kak može nĕšto nowe w cyrkwi 
skutkować

Ze strony wyšnosće, hač duchowneje 
abo swĕtneje, dyrbi so sta jn je  prašeć: 
„Kak dćńdźe to hač ,dele‘, štož my tu 
přikazujem y?“ Z najer čłowjeka budźe 
so prašeć: „Je moje postajenje psycho- 
logisce praw je zarjadow ane?“

Hižo dlĕši čas m am y w najw jace 
ewangelskich cyrkw jach tež žony jako 
fararki, nic jenoź we wosadach z wjace 
duchownymi, ale tež we wsach abo mĕ- 
stach, hdźež je  jenož jedne farske mĕst- 
no. Ludźo drje su so m jeztym  na to 
zwučili, tež hdyž so najprjedy  napřećo 
tom u słowo biblije „2ona ma w  cyrkwi 
m jelčeć!“ citowaše.

Jako bĕše pak wĕc hišće cyle nowa, 
bĕ na schadźowanje tež ta jka  fararka 
přijĕła, a w  přestaw ce so jeje prašach- 
my: „Ruku na w utrobu: kak Was Waša 
wosada p řijim uje a kak wosebje mužo- 
jo?“

K tomti powĕdaše nam  wona sćĕho- 
w ace: Burej w  jeje wosadźe bĕ žona wu- 
mrĕła, štož w oznam jenješe za muža wul- 
ku stratu , dokelž bĕ to ja ra  dobra žona. 
Tohodla so fararka njedźiwaše, zo bĕ bur 
ja ra  zrudny. Wona čuješe so nućena, je- 
ho po nĕkotrych dnjach zaso wopytać a 
jeho znowa troštować. Je je  začuća bĕchu 
při tym  kaž začuća m aćerje, a wona nje- 
možeše ničo wuskutkować.

Na koncu bĕ jej dospołnje bjezwu- 
spĕšna rozmołwa přewjele, a wona w u- 
woła w  swojim hnĕw je: „Hańbujće so! 
Wĕsće Wy, što Wy sće? Wy njejsće scyła 
muž, Wy sće w jertaw ka!"

H ačrunjež budźemy zawĕsće wšitcy 
dwĕlować na tym, hač bĕ to praw y ton, 
je tola sćĕh tutych w ćtrych słowow jara 
zajim aw y: Bur stany a cyle run je stejo 
p raji runjew on z błyšćatym aj wočomaj: 
„Tak so mi spodobaće, knjeni fararka! 
Ńĕtkole sće skončnje jonu rĕčała kaž 
muž!“

Widźijmy z toho, zo njeje to za farar- 
ku lochke: 1900 lĕt dołho bĕ wosada 
zwučena, m uža za dušepastyrja mĕć. To 
njemože tak  spĕšnje so přestajić na žonu. 
To n je je  ničo k w um jetow anju: Wulki 
filozof staw iznow a ludow ĕdnik W ilhelm 
Heinrich Riehl liči cyrkej z prawom k 
mocam w utrajnosće a  nic pokroka abo 
samo rew olucije. To dyrbjeli sej spo- 
m jatkow ać: „Hdyž tw oje słowo njesmĕ 
hižo płaćić, na čim dyrbi w ĕra wotpo- 
čować?" dr. Rudolph

Filip Potter w Praze
W našim  nowem berskim  čisle rozpra- 

w jachm y wo wopyće generalneho sekre- 
ta ra  Ekum eniskeje rady cyrkwjow w 
Ochranowje.

W ottam  je Filip P otter pućował do 
Prahi, hdźež přednošowaše w zjawnej 
ekum eniskej zhrom adźiznje w cyrkwi 
„Mĕrćin w  m uri“. Won wuzbĕhny, zo je



nĕtko runje Centralny w ubĕrk Swĕto- 
weje rady cyrkwjow po 25 lĕtach (te- 
hdom w M adźarskej) k druhem u razej 
w jednym socialistiskim kraju , w  Nĕm- 
skej dem okratiskej republice sejmował. 
Potter dopomni na biskopa Schonherro- 
we słowa, zo je n jepolitiska křesćanska 
eksistenca, njepolitiska cyrkej, iluzija, a 
p ra ji: „To je samsne stejišćo, kotrež m ĕ- 
ješe w Swĕtowej radźe cyrkw jow  J. L. 
Hrom adka wote wšeho spočatka semi!“

Dale wuwjedźe, zo smy žiwi w  chorym 
swĕće. Jedyn symptom chorosće su woj- 
ny. Wot ćasa zničenja Drježdźan a Hiro- 
.shimy je so na swĕće 130 wojnow w je- 
dło. A nĕtko so samo rĕči — z am eriske- 
je strony — wo možnosći „wobmjezowa- 
neje atomoweje w ojny“ !

Dale pokazowaše Potter na hłubinu 
mjez chudymi a bohatymi na swĕće. Rĕ- 
češe tež wo njedow ĕrje jednoho druhe- 
mu napřećo, wo situaciji ćeknjencow a 
wo druhich zjawach chorosće swĕta.

Na koncu jeho wopyta w  Praze přija 
jeho direktor w otrjada za cyrkw inske 
naležnosće při prezidiju knježerstw a 
CSSR, dr. K arel Hruza. G. L.

Naše nowiny a časopisy před 
100 lĕtami
Z Łahowa.

Hižo dawno a to ze wšelakich stron 
su tu  naprašowali, hač so njebudźe pola 
nas skoro zaso serbske dźiwadło hrać. 
Kaž smy nĕtko nazhonili, da chce Zarĕ- 
čanske serbske tow arstw o mužace post- 
nicy, to je  njedźelu 26. februara, nam  
zaso ta jk i zabaw ny w ječor přihotować. 
Spom njene tow arstw o procuje so tak  
w jele hač jenož možno, swojim  sobusta- 
wam  přez přednoški atd. tež duchowny 
w užitk poskićić. Smy tohodla přesw ĕd- 
čeni, zo nam  přez dźiwadło wĕsće tež 
přisto jnu zabaw u přin jese1. Wjfeselimy 
pak so ćim bole, dokelž, kaž z wĕstosću 
słyšimy, jena m łoda knježna prĕni kroć 
zjaw nje na jewišću wustupi.

Serbske Nowiny, 18. 2. 1882

Za 1. w učerja do K lukša je k. Bruno 
Suster, dotal z wučerjom  w  Dełnjej Hor- 
cy, wuzwoieny a wot wyšnosće w obkru- 
ćeny.

W konc lĕ ta  1881 je  tež k. w učer Polak 
we Łupoji swoj 251ĕtny zastojn. ju - 
bilej swjećił.

W um rjeł je  2. jan. 1882 k. fa rar K ruš- 
w ica w  Dołhej Boršći 70 lĕt stary. Won 
bĕ dobry wotčinc. Tak su nĕtko w  pru- 
skej H ornjej Łužicy bjez duchownych 
tełe wosady: Parcowska, Lejnjanska, 
Sprejčanska, Wochozska, K rjebjanska, 
Boršćanska, a borzy tež K lĕtnjanska, w 
hrom adźe 7 wosadow. K ajka nuza a hdźe 
pomoc!

Jako w  now. z. 1. k. ryćerkubler Ju łius 
L indner na H orje swoj 251ĕtny jubiłej 
jako předsyda ratarskeho  tow arstw a w 
Lejnje wobeńdźe, při tym  tež Serbstwo 
k swojem u praw u a k česći přińdźe, 
hdyž tež su w jednicy tow. nĕmscy. Dwĕ 
serbskej burskej knježnje bĕštej so jako 
družce wuhotowałoj a přepodaštej ta j- 
kej při sw jedźenskej hosćinje jubilarej 
dar Serbow z tow arstw a, na čož so k. ju- 
bilar nućeny začu, za to w  serbskej rĕči 
so podźakować. Tež jedyn druhi nĕmski 
knježk spyta so při tej składnosći w 
serbskej rĕči. P ři bału m ĕješe njedźi- 
wajcy na wosebnych nĕm skich knježich 
serbske słowo a serbske w ašnje mocnu 
přewahu:

Lužica, F ebruar 1882

Nĕšto k přemyslowanju: 
Njepřitomny Bćh

We Łužicy (Starzeddeł, wokr. Gubin) 
1886 narodźeny teołoga Pauł Tillich je w 
lĕću 1961 při hostnych čitanjach w Ham - 
burgu — won bĕ tehdom, za čas fašizma 
em igrowany, profesor w  USA — wo 
„Njepřitom nosći Boha w  našim  času“ 
prĕdował. Hdyž smy spraw ni, dyrbim y 
přidać, zo so ze w šelakich přičin tak  
zda, jako by Boh w opraw dźe njepřitom - 
ny był, nic jenož pola tak  mjenowanych 
ateistow, aie run je  pola tych, kotřiž 
tw jerdźa, zo do Boha w ĕrja. Snadź pře- 
m yslujem y jonu wo m yslach Tillicha:

„Smy žiwi w  periodźe, w  kotrejž je 
Boh za nas njepřitom ny Boh.“ Što je 
přičina za to?

Tillich naliči najp rjedy  zwučene přiči- 
ny za božu njepřitom nosć: naše spjećo- 
w anje, našu bjezdźaknosć, zo je  nam  wšo 
wšojedne, falow anje chutnosće pola nas, 
naše spraw ne abo cyniske dwĕłowanje.

Ale poslednja płaćiw a wotm ołwa na 
prašenje, čehodla je Boh njepřitom ny, 
rĕka h inak : „Přičina njepřitom nosće bo- 
žeje leži w  Bohu samym. Je to skutk 
božeho ducha sameho, zo je Bćh našem u 
pch ladn jen ju  wotsunjeny, nic jenož jed- 
notliwym  čłowjekam, ale cyłym časam 
. . .  Boži duch chowa Boha před našim i 
wočemi.“ Ale run je  w  tym, zo so Boh 
před nam i chowa, može možnosć za roz- 
sudny w obrot a z tym  za nowy čas ležeć:

„Hdyž nazhonim y Boha jako njepři- 
tomneho, w  ĕ m  y wo nim, dožiwimy je- 
ho n ic-při-nas-byće jako prozdny blak, 
kaž nastan je won, hdyž je  nas nĕchto, 
kiž k nam  słušeše, wopušćił, abo hdyž 
smy nĕšto zhubili, štož bĕ nam  bliske . . .  
A potom so njepřitom ny snadź wroći a 
zabĕra mĕstno, kotrež jem u słuša, a při- 
tomnosć Božeho Ducha njech so zadoby- 
w a zaso do našeho w ĕdom ja, nas budźi 
k spoznaću toho, štož my smy, nas roz- 
budźi a přem ĕni."

Tute nazhonjenje „njepřitom nosće Bo- 
ha“ dyrbi dźensa cyrkw i při jeje wozje- 
w jenju  a jednanju  wĕdome być.

Konsekwency z tutych Tilłichowych 
mysłi su zawĕsće w šełakore: Mi so zda, 
zo njesm ĕli m y husto tak  samozrozum- 
liw je wo Bohu rĕčeć. H akle tak rjec  tu te  
„zadobywanje do našeho w ĕdom ja", ko- 
trež nas samych přem ĕnja, daw a nam  
prawo, 'wo nim  rĕčeć! Cyril Pjech

Pomnik M artina L u thera  před dom om  R ady m ĕsta  W ittenberga . W on je  s tw o r jen y  
1821 wot G. Schadow a.



POWĔSĆE
Rozmolwa wo jadrowej energiji

16,—20. now em bra wotm ĕ so w  Rathen 
w Sakskej Šwicy pastoralny koleg Ew an- 
gelsko-lutherskeje Sakskeje k rajne je  
cyrkw je k prašenjam  jadrow eje energije. 
W obdźĕlnicy bĕchu dwaceći fararjow  a 
wĕriw ych a šĕsć přirodow ĕdnikow  
z krajnych cyrkwjow. Jim  stejachu jako 
referenća a partnerojo  k rozm ołwje k 
dispoziciji: profesor dr. K laus Fuchs (so- 
bustaw  Centralneho kom iteja SED a 
Akadem ije wĕdomosćow) a wodźacy a 
wĕdomostni sobudźĕłaćerjo Centralneho 
institu ta  za jadrow e slĕdźenje w  Rossen- 
dorfje (prof. B rinkm ann, dr. RoBbander 
a dr. Herrm ann).

Teologiski refera t m ĕješe propst 
Falcke z Erfurta.

We wobšĕrnej diskusiji z referentam i 
so z tym  data možnosć w obšĕrneje infor- 
macije postrowi a intensiw nje wužiwaše. 
Při tym  so přeće k rozšĕrjenju  tajk ich  
možnosćow inform acije a rozmołwow 
jasnje w upraji.

Referenća podšm ćrnychu w uraznje, zo 
dale planow ane m ĕrniw e w užiw anje 
jadrow eje energije sej doraznje žada 
znjem ožnjenje atom arneje katastrofy  a 
kroki k w otbrćnjenju. Přez přinoški wot 
prof. Fuchsa a  dr. RoBbandera bu na za- 
strožace w ašnje jasne, kajke w ohroženje 
wot možneho a płanowaneho nałožowa- 
nja jadrow ych broni w uchadźa — wo- 
hroženje, kotrež sta ja  čłowjesku eksi- 
stencu a zmysł čłowjeskeho čin jenja do 
prašenja.

W obdźĕlnicy prašachu so za m ĕstnam i 
a w ukonam i jadrow ych m ilinarnjow  w 
NDR, za składowanjom , transportom  a 
zdźĕłanjom radioaktiw neho m ateriala, 
kaž tež za možnymi sćĕhami za wob- 
swĕt.

W šitke prašen ja so wĕcownje, pře- 
swĕdčiwje a hdźež bĕ to trjeba, ja ra  hač 
do detaila wotmołwichu.

Runje tak  zabĕrachu so wobdźĕlnicy 
z larašenjom zamołwiteho žiwjenskeho 
stila a z tym, kak m ožeja ta jk i zamołwi- 
ty žiwjenski stił wosadnym  wozjewjeć.

Z konferency cyrkwinskich wjednistwow
Při swojim najnow šim  schadźowanju 

w osrjedź now em bra w  B erlinje je  kon- 
ferenca Ewangelskich cyrkwinskich 
w jednistw ow  jako nowych sobustawow 
zastup jerja  O chranow skeje un ije  b ra- 
trow. fa ra rja  C hristiana M iilłera, kotryž 
so poradźujo na posedźenjach wobdźĕła, 
a biskopa Ewangelskeje cyrkw je w  Ber- 
lin-B randenburgu, dr. G ottfried Forcka 
postrowiła.

W obšĕrnje a dokładnje diskutowaše 
konferenca zakładne p rašen ja křesćan- 
skeje m ĕroweje słužby pod wosebitym  
wobkedźbowanjom probłem atiki pacifiz- 
ma. Z diskusiju chcedźa při klaw surnym  
schadźowanju w  nałĕću 1982 pokrpčo- 
wać.

W rozmołwje ze sobustaw am i Zhro- 
m adneho zarjadow anja Ekum ena w ura- 
dźowaše so wo hrom adźe zw jedźenju 
ekum eniskich poradźowanskich grem i- 
jow Zwjazka, EKU a VELK w NDR kaž 
tež wo přichodnych struk tu rach  ekum e- 
niskeho dźĕła w  ewangelskich cyrkw jach 
w NDR. Na doporučenje Zhrom adneho 
zarjadow anja Ekum ena wobzam kny 
konferenca nĕkotre w obzam knjenja 
k ekum eniskem u dźĕłu. Z N arodnej radu 
Cyrkwje Jĕzu C hrysta w  USA budźe so 
dialog k prašenjam  w otbrćn jen ja 18. do 
24. apryła w  NDR pokročować. Ze Swi- 
carskim  Ewangelskim cyrkw inskim  
zwjazkom ma so program  wumĕnow

dalšej dwĕ lĕće dale wjesć. Za pasionski 
čas 1982 (28. 2,—11. 4. 82) w obzam kny 
K onferenca nowu darićelsku akciju za 
Ekum eniski program  k w ojow anju pře- 
ćiwo rasizm ej, Zwołanje k tom u so w 
januarje  1982 wozjewi.

Wyši krajnocyrkw inski rada Fritz 
(Drježdźany) rozpraw ješe wo prĕnim  
přihotow anskim  zetkanju za swĕtowu 
konferencu zastupjerjow  nabožinow w 
Moskwje. Na přeprošenje patriarcha Pi- 
m jena wotm ĕje so w  nalĕću 1982 w 
předpolu druheho wosebiteho schadźo- 
w anja UNO wo w otbronjenju  w Mo- 
skw je konferenca na tem u „Zastupjerjo 
nabožinow za w uchow anje sw jateho da- 
ra  žiw jenja před nuklearnej katastrofu“ . 
Konferenca wobzamkny, wyšeho krajne- 
ho radu  F ritza do m jezynarodneho při- 
hotow anskeho kom iteja dełegować.

Za sekretara Ekum eniskeje komisije 
powoła so za pjeć lĕ t fa rark a  M aria 
H errbruck. Jako referen t za cyrkwinske 

' rozhłosowe a telew izijne dźĕło za traće 
nadaw ka přirady  za m edije (konc 1985) 
z nadaw kam i zam ołwiteho redaktora po- 
woła so Lutz Borgmann. ena

Potsdam: Nowy dom za najhorje ško- 
dźenych nastaw a tuchw ilu we w obłuku 
O berłin-dom u w  Potsdam je-Babelsbergu. 
Won zm ĕje přijom ne a rum ne dwuło- 
žowe stw y z balkonom  za nĕkak 50 naj- 
horje škodźenych. Rumy su za potrjeby 
škodźenych, na přikład za jĕzdźenje z 
wozykom w uhotowane. W domje budu 
tež fyzioterapeutiske lĕkowanske mož- 
nosće.

Berlin: 23./24. now em bra schadźowaše 
so tu  regionałna konferenca CFK w 
NDR. Wobdźĕłi so 150 sobudźĕłaćerjow 
a hosćo ze ZRN, Zapadneho Berlina, Poł- 
skeje, ČSSR, Ruskeje praw osław neje 
cyrkw je a z Angole.

Jedyn refera t dźeržeše fa ra r Jan  La- 
ser z Rakec. Won a tež jeho b ra tr  
z K arl-M arx-S tad ta w uzw olištaj so do 
z 22 łudźi wobstejaceho regionalneho 
w ubĕrka, kotrehož předsyda je zaso prof. 
dr. B ernhardt (Berłin) a sekretar Carł 
Ordnung. ena

Waršawa: D. Jan  Niewieczerzal, prje- 
dawši biskop Ewangelsko-reform owane- 
je  cyrkw je Polskeje, je  w  starobje 67 lĕt 
we W aršaw je zemrĕł. Wot 1961 do 1975 
bĕ won tež prezident Polskeje ekum eni-

skeje rady. Won je tu te  zastojnstwo z 
wulkej wotewrjenosću a tež tak  wjedł, 
zo bu wone k słužbje za w ujednanje a 
přećelstwo m jez Polakam i a Nĕmcami.

Dokelž bĕ won ja ra  bratrow sce zmy- 
sleny, ma won w ulki podźĕl na dźensa 
ja ra  wuskich zwiskach m jez Zwjazkom 
ewangelskich cyrkwjow w NDR a cyrk- 
wjemi, kotrež su w Polskej ekum eniskej 
radźe zjednoćene. Je  to 8 cyrkwjow — 
rom sko-katolska njeje podła. ena

SERBSKE BOŽE SŁUŽBY

Februar1982
7. 2. — 3. njedźela do postneho časa 

Budyšin-M ichałska: 9.00 hodź. kemše 
(Albert)
Budestecy: 14.00 hodź. kemše (Wirth)

14. 2. — 2. njedźela do postneho časa 
Bukecy: 8.30 hodź. kemše (G. Laser) 
Huska: 10.00 hodź. kemše (Wirth) 
M inakał: 8.30 hodź. kemše (Feustel) 
Njeswačidło: 8.30 hodź. čitanske kemše 
(Grofa)

21. 2. — njedźela do postneho časa
Poršicy: 8.30 hodź. kemše z božim wot- 
kazanjom  (Wirth)

28. 2. — 1. njedźela w postnym času 
B art: 8.30 hodź. kemše (G. Laser) 
H odźij: 10.00 hodź. kemše z božim wot- 
kazanjom  (Wirth)
Hrodźišćo: 10.00 hodź. kemše (G. Laser)

7. 3. — 2. njedźela w  postnym času 
Budyšin-M ichałska: 9.00 hodź. kemše 
(Albert)
Budestecy: 14.00 hodź. kemše z božim 
w otkazanjom  (G. Laser)

P om haj Boh, časopis ew angelsk ieh  Serbow . — 
W uchadźa jo n k ro ć  za m ĕsae z lieencu  čo. 417 
N ow inarskeho  z a rjad a  pola p řed sy d y  M ini- 
s te rsk e je  ra d y  NDR. — R jad u je  K onw ent serb- 
sk ich  ew ange lsk ich  duchow nych . — HJowny 
zam ołw ity  r e d a k to r : F a ra r  Cyril P jech , 8400Rie- 
sa 11, W indm iih lenstraB e 17, tel. 72 83. E kspe- 
d ic ija : F a ra r  G. Lazar, 8601 B ukecy  (H ochkirch, 
K irchw eg 3). P řin o šk i a  d a ry  n a  kon to  Sorbi- 
sche evangelische S u p e rin te n d e n tu r  B autzen 
Sp. B autzen  4962—30—110! — L udow e nak lad n i- 
stw o D om ow ina B udyšin . — Index-N um m er 
32921 — ć iš ć :  N ow a D oba. ć išćern ja  Dom ow iny 
w  B udyšin je  (III-4-9-2402).


